Kva gjer ein foreldrekontakt?

  

Foreldrekontaktane er kanskje dei viktigaste foreldrerepresentantane i skulen. Dei arbeider på gruppe-klasse-planet, og det er der grunnlaget for samarbeid mellom heim og skule blir lagt. 

Kva oppgåver har foreldrekontaktane? 
Foreldrekontaktane er bindeleddet  mellom foreldra i klassa/gruppa og Foreldrerådets arbeidsutval (FAU), og dei er kontaktleden mellom foreldra og skulen, spesielt kontaktlæraren. Vi kan nemne nokre oppgåver som er aktuelle for foreldrekontaktane: 

Planlegge foreldremøta saman med kontaktlæraren. Tidleg i skuleåret lage ein plan - eventuelt i samarbeid med elevane – for treff/aktivitetar mellom foreldre –elevar for heile året. Forslaget vert lagt fram for dei andre foreldra. 

Det vert meir og meir vanleg på mange skular at foreldre tek initiativ og kjem med innspel som bidreg til å skape  godt læringsmiljø og godt sosialt miljø.


Saman med lærarane gjennomgå årsplanar og lærestoff for neste halvår og peike på informasjonsbehovet foreldra har. 

Halde god kontakt med elevane og vurdere kva foreldra kan gjere for å utvikle et godt miljø i klassen. 


Arbeide for interessene til elevane og foreldra i saker som gjeld alle. 

Ha god kontakt med alle foreldra og formidle deira idear og synspunkt til dei rette instansar. 


Legge fram saker som FAU vil høyre foreldras meining om - skriftlig eller munnleg - på foreldremøte. 


Ta kontakt med "nye" foreldre, det vil sei foreldre til elevar som startar i  løpet av skuleåret. Ein hyggelig telefonsamtale eller et lite besøk kan gjere at dei nye foreldra føler seg heime i miljøet og får lyst til å møte på foreldremøte. Det er kontaktlærarens oppgåve å informere foreldrekontakten om nye elevar/foreldre. 


Syte for at nye foreldrekontaktar blir valde og at disse blir informert om sine oppgåver.

